Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 20fed o Orffennaf 2010, yn Ysgol Gynradd Cwm y Glo.
1. Croesawodd GH bawb i’r cyfarfod. 
2.
Yn bresennol: Cyngh. Goronwy Hughes (GH), Cyngh. Avril Jones (AJ),

Cyngh. Delyth Tomos (DT), Cyngh. Eryl Roberts (ER), Cyngh. Alan Pritchard (AP), Cyngh. Clifford Williams (CW), Cyngh. Meirwen Lloyd (ML), Cyngh. Rhian Thomas (RhT), Cyngh. Meryl Green (MG), ac Emma Williams (clerc). 

Hefyd yn bresennol am eitem 3 – Gareth Roberts (GR).
Ymddiheuriadau: Cyngh. Derfel Jones (DJ), Cyngh. Nan Humphreys, Cyngh. Hefin Jones (HJ) a’r Cyngh. Brian Jones (BJ).
3. Sgwrs gyda Mr Gareth Roberts: Dywedodd GR fod Gwasg Dwyfor yn brysur iawn ar hyn o bryd, ac felly, ni fyddai’r pamffledi yn barod cyn dechrau’r gwyliau Haf. Dywedodd fod y platiau a phopeth yn barod, a bod ein gwaith ni yn y ‘ciw’ o waith. Er hynny, dangosodd y pamffled i bawb ac roedd pawb wedi eu plesio gydag ef. Dywedodd GR y byddai yn hapus iawn i helpu’r Cyngor i ddosbarthu’r pamffledi – penderfynwyd y byddai ML yn rhannu’r gymuned i fyny ac yn penodi aelodau’r Cyngor, y clerc a GR i ddosbarthu yn y rhannau hyn. 
Dywedodd GR ei fod yn awyddus iawn i ni lansio’r pamffled yn swyddogol – penderfynwyd mai’r Sefydliad a fyddai’r lle naturiol i wneud hyn ac y byddai GR a DWT yn dweud ychydig o eiriau. Penderfynwyd y byddai’r lansiad yn cael ei drafod a’i drefnu eto.

Dywedodd GR fod ganddo syniad i ail greu un stori sydd yn y pamffled – sef cael pibydd i arwain cerddwyr o’r hen ysgol. Gofynnodd CW os oedd pobl wedi cwyno am safon y llwybrau yn dilyn pamffled Cyngor Llanddeiniolen. Atebodd GR bod hyn wedi digwydd ond ei fod wedi rhoi ei fanylion ef ar y map fel ei fod ef yn cael y cwynion hyn ac yn gallu cwyno i Gyngor Gwynedd ar ein rhan. Dywedodd ei fod wedi cael 6 cŵyn o’r fath mewn blwyddyn ac mai angen mwy o wybodaeth oedd y rhan fwyaf o’r pobl a oedd yn cysylltu gydag ef.
Ychwanegodd GR fod dyletswydd arnom i anfon copi i’r Llyfrgell Cenedlaethol ac i San Ffagan. Dywedwyd y byddai hefyd yn syniad cael copiau wedi eu fframio – byddai hyn yn cael ei drafod eto. 
Diolchwyd i GR am ei waith arbennig a gadawodd ef y cyfarfod. Cytunwyd y byddai’r Clerc yn talu am waith GR a’r pamffledi i Gwasg Dwyfor yn dilyn derbyn y pamffledi hyd yn oed os y byddai hyn cyn y cyfarfod nesaf.
4.
Datgan Buddiant Personol: I’w datgelu fel y maent yn codi.
5.
Cadarnhau Cofnodion:. Cadarnhawyd cofnodion Mehefin. Cynnigwyd gan AJ ac eilwyd gan CW. 
6.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y clerc y byddai yn gwneud newidiadau i’r rheolau sefydlog erbyn y cyfarfod nesaf.
· Dywedodd DT ei bod yn poeni am fandaliaeth yn yr ardal yr oedd y Cyngor yn meddwl gosod mainc newydd yn Tan y Coed. Roedd y ciosg cyfagos yn cael ei fandaleiddio yn gyson. Penderfynwyd peidio cael fainc newydd am y tro.
· Dywedodd ER ei bod wedi cysylltu gydag Un Llais Cymru ac nad oedd Cynghorydd yn cael aros ar y Cyngor ar ôl colli 6 cyfarfod heb ymddiheuro. 
· Dywedodd y Clerc y byddai yn cysylltu gyda Cyngor Gwynedd i geisio llenwi sedd wag y Cyngor. 
· Dywedodd GH fod HJ yn dal i fod mewn trafodaethau gyda Cyngor Gwynedd am finiau’r fynwent.
· Dywedodd ER fod twll yn dal i fod y tu allan i stad Pen y Cae a’i bod wedi cysylltu gyda Meirion Williams eto am y broblem ddŵr ar gyffordd Ffordd Glanmoelyn a Ffordd Glanffynnon. Dywedodd ei fod bellach wedi ei gynnwys ar y rhestr waith.
· Dywedwyd nad oedd pwyllgor gwaith wedi ei sefydlu ar gyfer Eisteddfod Eryri yn Llanrug hyd yma.
7.
Cynllun Trefi Taclus, Cwm y Glo: Dywedodd AP fod y gwaith bron a’i orffen a’i fod yn edrych yn daclus iawn. Dywedodd na fu hi yn bosibl i’r plant gasglu sbwriel cyn diwedd y tymor ysgol oherwydd glaw ond y byddent yn gwneud hyn yn ystod mis Medi. Ychwanegodd AP bod bil i’w dalu am y gwaith o £700 ond nad oedd wedi derbyn yr anfoneb eto – penderfynwyd y byddai’r clerc yn talu’r anfoneb pan y byddai yn cyrraedd. Diolchwyd i AP am ei waith.
8  Caeau chwarae Llanrug: Nant y Glyn a Glanmeolyn: Dywedodd y Clerc fod GL Jones bellach yn gobeithio gorffen y gwaith yn Glanmoelyn erbyn diwedd y gwyliau Haf.  Penderfynwyd cysylltu gydag Asiantaeth yr Amgylchedd eto am y broblem dŵr. Dywedodd CW fod problem wedi bod yng nghae Nant y Glyn gyda rhywun yn ceisio ‘dympio’ yno. Roedd wedi ei atal am y tro, ond roedd hyn wedi bod yn bosibl oherwydd y giât yn agored. Gobeithiai y byddai hyn yn gwella erbyn hyn gan fod cloau newydd ar y giât.
9.
Llwybrau Cyhoeddus: Dywedodd y Clerc ei bod wedi cael tri copi ychwanegol o fap y llwybrau cyhoeddus ac nad oedd Cyngor Gwynedd yn fodlon gwneud mwy. Dywedodd CW y byddai yn ceisio gwneud mwy o gopïau. Roedd DL Owen wedi clirio coeden oedd wedi disgyn ar lwybr Ogwen am bris o £65. Dywedodd y Clerc y byddai yn ychwanegu’r gost yma ar ben anfoneb llwybrau y bvyddai yn gyrru i’r Cyngor Sir. 
10. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor

      Sir a drafodwyd gan y Cyngor Cymuned mewn cyfarfodydd blaenorol:

CANIATAU:

· C10A/0314/23/LL: Cais i godi estyniad unllawr ar ochr yr eiddo – Tre Ifan, Llanrug. 
· C10A/0302/23/LL: Cais i godi estyniadau ochr a chefn yr eiddo – 58 Glanffynnon, Llanrug.

GWRTHOD:

· Dim.

Ceisiadau o’r newydd:

· C10A/0341/23/LL: Cais i ddymchwel annedd bresennol ynghyd a chodi annedd deulawr yn ei le – Afonwy Cottage, Pontrug: Dim gwrthwynebiad ER, AJ.
· C10A/0373/23/YA: Cais am ddyfarniad ar gyfer estynnu adeilad amaethyddol presennol i gadw peiriannau – Dolgynfydd Ucha, Pontrug: Dim gwrthwynebiad AJ, DT.
11.
Cyllideb:
(a)Taliadau:
DL Owen


100922            £620.00

Treth ac YG


100923            £170.40
Cyflog clerc Mehefin

100924
£277.49






         £1,067.89

(b)Derbyniadau: 
Llog cyfrif cadw
 
    
         £0.93
(c) Ceisiadau am gymorth: Cronfa RH Owen: Roedd GH wedi edrych ar safle wê y Comisiwn Elusennau a oedd yn dangos mai ardal gweithredu yr elusen oedd ‘LLANBERIS’ ac mai dibennion elusennol yr elusen yw i rannu grantiau i bobl yn ‘Llanberis’. Dywedodd ER ei bod wedi cysylltu gydag Un Llais Cymru a oedd yn dweud y byddai’r Cyngor hwn yn cael cyfrannu pe byddai wedi rhoi grantiau i ddau yn y gymuned, ond nid ydyw wedi gwneud hyn yn ddiweddar. Penderfynwyd na fyddai’r Cyngor yn cyfrannu.
(ch) Adroddiad Ariannol: Byddai adroddiad yn cael ei gyflwyno yn y cyfarfod nesaf gan nad oedd llawer o symudiadau yn ystod y mis diwethaf. 
12.
Y Fynwent:

i. Diogelwch – Dywedodd GH bod wal wedi disgyn ar y ffordd i faes parcio’r fynwent. Credai mai cyfrifoldeb y Cyngor Cymuned oedd y wal. Cwestiynodd CW hyn, a dywedodd GH y byddai yn holi DWT. Penderfynwyd gofyn wrth Hefin Pritchard am ei thrwsio ar frys os mai cyfrifoldeb y Cyngor Cymuned yw’r wal. 
ii.
Cyffredinol: Dim.
     iii.
Incwm Angladdau – £0.
13.
Heddlu: Dywedwyd fod yr Heddlu wedi cael eu galw i Ffordd yr Orsaf – wrth Lleifior ar y 9fed o Orffennaf gan fod drychau tua 10 car wedi cael eu malu yno ar y noson honno.
14.
Materion gan y Cynghorwyr: 
· Dywedodd ER fod gwter wedi torri ger 2 Erw Hywel a bod dŵr yn llifo i lawr at y tai. O ganlyniad roedd y trigolion yno wedi gorfod rhoi bagiau tywod y tu allan i’w drysau. Penderfynwyd pasio’r gŵyn ymlaen i’r Adran Priffyrdd.
· Datganodd RhT ddiddordeb cyn dweud bod wal uchel wedi ei hadeiladu yng ngardd blaen ‘Trigfa’ ar Ffordd yr Orsaf. Penderfynwyd hysbysu’r Adran Cynllunio gan na welwyd cais cynllunio am hyn a holi os oedd angen cais yn y lle cyntaf.
· Holodd ML os oedd y gwair o flaen Tyddid Rhyddid wedi ei dorri. Nid oedd neb wedi bod yno.
· Dywedwyd bod sbwriel yn casglu yn stad Minffordd (ger y llwybr at Ffordd Glanffynnon) a bod yr eithin angen eu torri yno. Penderfynwyd pasio’r gŵyn ymlaen i Cyngor Gwynedd.
· Trafodwyd erthygl yn yr Herald am sgwâr Llanrug – y Cynghorydd Sir yn ceisio cael rheolaeth traffig newydd yno. Dywedwyd gan rhai eu bod yn gweld manteision i’r cynllun. 
· Dywedodd CW ei fod wedi clywed gan Cyngor Gwynedd bod rhoi wyneb newydd ar y palmant yn Nant y Glyn ar y rhaglen waith os na byddai rhywbeth arall gyda mwy o angen yn dod i fyny yn y cyfamser.
· Holodd MG pe byddem yn gallu gofyn i gael gwarchod coed yn y gymuned gan nad oedd dim wedi eu gwarchod ar hyn o bryd. Cytunwyd y byddai’r Clerc yn cysylltu gyda’r Swyddog Coed.
15.
Cofrestr Materion Agored: 

16.
     Gohebiaeth:

(a) Oddi wrth Cyngor Gwynedd:

Adran Rheoleiddio:

· Copiau o Gynllun Unedol Gwynedd. Penderfynwyd y byddai’r Clerc yn eu cadw.
Gwasanaeth Datblygu:

· Pamffledi teithiau cerdded treftadaeth leol – cais gan DE Jones i gael un map mawr o Ddyffryn Peris: Penderfynwyd y byddai’r Clerc yn cysylltu gyda Mr Jones yn egluro bod y Cyngor wedi creu pamffled.
Adran yr Amgylchedd:

· Rhybudd Ffordd Crawia – ail wynebu’r ffordd ac felly fe fydd y ffordd ar gau.

(b) Eraill:

(i)
Llythyrau gan Llewod Llanrug a Llanrug Unedig yn diolch am gyfraniadau ariannol diweddar y Cyngor.

(ii) 
Anfoneb DL Owen £1,020: Iawn i’w thalu.
(iii)
2 anfoneb gan GW Jones – gwair Mehefin: £340 a £402: Iawn i’w thalu.
(iv) Anfoneb DW Lewis – Mehefin £400: Iawn i’w thalu.

(v) Datganiad i’r wasg – ‘The Songbird is singing’ gan Alun Trevor.

(vi) BTCV Heroes Award – Angen enwebiadau ar gyfer 2010.
(vii) Cynulliad Cenedlaethol – Gofyn am farn y Cyngor ar bapur ymgynghorol – ‘Rhyddid a Chyfrifoldeb mewn Llywodraeth Leol’. Dim yn berthnasol i’r Cyngor hwn.
(viii) Adroddiad Blynyddol 2009-10 yr Ombwdsman.

(ix) Asiantaeth yr Amgylchedd – ‘Gwaith Gwella Map Llifogydd Afon Rhythallt’.

(x) Catalog bylbiau blodau.

(xi) Anfoneb Idris Morris – Chwynladdwr £41.71: Iawn i’w thalu.
(xii) Anfoneb GW Jones - £340: Iawn i’w thalu.

(xiii) Anfoneb DL Owen £65: Iawn i’w thalu.

(xiv) Derbyneb am gloau newydd i NYG £15.78: Iawn i’w thalu.

17.
Materion Eraill:

Penderfynwyd gofyn i Glanville Owen fynychu’r cyfarfod nesaf i drafod newidiadau yn y sector iechyd.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 17eg o Awst, 2010, Y Sefydliad Coffa, Llanrug.

